
AUGLÝSING 
um nýtt deiliskipulag og breytingar á deiliskipulagi í Reykjavíkurborg. 

 
Lækjargata 1. 
Í samræmi við skipulagslög nr. 123/2010 samþykkti borgarráð Reykjavíkur, 2. september 2021, 

nýtt deiliskipulag fyrir lóðina nr. 1 við Lækjargötu, lóð forsætisráðuneytisins og Stjórnarráðshússins, 
vegna áforma um viðbyggingu við Stjórnarráðshúsið fyrir starfsemi forsætisráðuneytisins. Uppdrættir 
hafa hlotið meðferð samkvæmt 1. mgr. 41. gr. skipulagslaga nr. 123/2010. Skipulagið öðlast þegar 
gildi. 

 
Nýlendugata 14. 
Í samræmi við skipulagslög nr. 123/2010 samþykkti borgarráð Reykjavíkur, 2. september 2021, 

breytingu á deiliskipulagi Nýlendureits 1.131 vegna lóðarinnar nr. 14 við Nýlendugötu. Í breytingunni 
felst að heimilt verði að hækka þak hússins og að þakhalli verði hærri við Mýrargötu í stað Nýlendu-
götu. Koma fyrir lyftu í húsinu og að lyftuhús fari út fyrir byggingarreit. Gera þakbyggingu á lágþaki 
núverandi húss. Setja franskar svalir á norðurhlið húss við Mýrargötu og að svalir á suðurhlið húss 
megi almennt skaga 40 cm út fyrir lóðarmörk, fyrir utan svalir við flóttaleið á 2. hæð sem mega fara 
130 cm út fyrir byggingarreit. Handrið á þaksvölum vestan megin skal vera inndregið 150 cm frá 
lóðarmörkum. Uppdrættir hafa hlotið meðferð samkvæmt 1. mgr. 43. gr. skipulagslaga nr. 123/2010. 
Breytingin öðlast þegar gildi. 

 
Vesturgata 2. 
Í samræmi við skipulagslög nr. 123/2010 samþykkti skipulagsfulltrúi Reykjavíkur, með vísan til 

heimilda um embættisafgreiðslur skipulagsfulltrúa í viðauka við samþykkt um stjórn Reykjavíkur-
borgar, 18. október 2021, breytingu á deiliskipulagi Grófarinnar vegna lóðarinnar nr. 2 við Vesturgötu. 
Í breytingunni felst að gera svalir á bakhlið (norðurhlið) húss í porti ásamt flóttastiga, stækka geymslur 
undir hluta af svölum og gera bólverk (gamlan hafnarkant) sýnilegan að hluta. Uppdrættir hafa hlotið 
meðferð samkvæmt 2. mgr. 43. gr. skipulagslaga nr. 123/2010. Breytingin öðlast þegar gildi. 

 
Snorrabraut 60. 
Í samræmi við skipulagslög nr. 123/2010 samþykkti skipulagsfulltrúi Reykjavíkur, með vísan til 

heimilda um embættisafgreiðslur skipulagsfulltrúa í viðauka við samþykkt um stjórn Reykjavíkur-
borgar, 8. október 2021, breytingu á deiliskipulagi heilsuverndarreits vegna lóðarinnar nr. 60 við 
Snorrabraut. Í breytingunni felst að nýr byggingarreitur kemur fyrir einnar hæðar viðbyggingu við 
bakinngang á vesturhlið núverandi byggingar, nýr afgirtur köfnunarefnistankur kemur við norðurgafl 
núverandi húss og tvö bílastæði með aðkomu um Egilsgötu eru talin með til bílastæðabókhalds. 
Uppdrættir hafa hlotið meðferð samkvæmt 2. mgr. 43. gr. skipulagslaga nr. 123/2010. Breytingin 
öðlast þegar gildi. 

 
Skipulagsfulltrúi Reykjavíkur, 4. nóvember 2021. 

 
Björn Axelsson. 

